
ZORIONAK, AITA KAMILO 
  

   1 
Euban alkartu gara 
anaitasunean, 
gaur Aita Kamiloren 
jaiotegunean.  
Larogeitamar urte 
ta osasunean... 
Zuretzat ZORIONAK 
danon izenean! 
 
   2 
Larogeitamar urte 
bete dituzula, 
ta ondo zagozala 
ezin disimula. 
Sano egiten dozu 
oraindik eztula, 
luzaroan egiten 
jarraitu daizula! 
 
   3 
Ahal dana onartu ta 
txarra baztarrera, 
jan-edanari ondo 
jarriaz barrera. 
Ondo ikasi dozu 
munduko karrera, 
martxa honetan baietz 
ehunetik aurrera! 
 
   4 
Jaungoikoak daki noiz, 
mutiko ginala, 
ezagutu genduan 
kaxkar ta makala. 
Orain geu gagoz ia 
tipili-tapala, 
geu aurretik bagoaz 
bedeinka gaizala. 
 
   5 
Aspaldion gengozan 
kontuan jausita, 
txori-eskola dauka 
ondo ikasita... 
Txoriekin etzun ta 
eurekin jagita, 
hagaitik dagola gaur 
hain kurloi polita. 
    
 

   6 
Badaki ondo zaintzen 
ate ta lehioak, 
hori egin behar dau 
jaun bikarioak... 
Baekian nor jarri 
Nagusi iaioak, 
biak ere ez dira 
aldrebes jaioak! 
 
   7 
Ondo jakin behar da 
noiz egin dieta, 
eta noiz jan oilasko 
edota txuleta... 
Bakoitzean behar dan 
neurriz beteta, 
danak baino hobea 
bere hausnarketa. 
 
   8 
Larogeitamar urte 
ez dago dudarik, 
baina oraindik ere 
ez dago prixarik. 
Zu lako batek ez dau 
egiten trabarik, 
ez joan ordezko bat 
hemen itzi barik. 
 
   9 
Eskaritxo bat, Jauna, 
fedez eta umil, 
Eubako Alkartea 
poz-bitsetan dabil.. 
Emoiozu grazi ta 
osasuna pil-pil, 
bedeinka eizu eurrez 
gure Aita Kamil! 
 
   10 
Zu zaitugu nagusi 
goiko borondatez, 
txalo ta zorionak 
gaur guztion partez! 
Jaunak zaindu zaizala 
Pauloren bitartez, 
Berak nahi dauan arte 
pozik bizi zaitez! 

